К ОПУБЛИКОВАНИЮ
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Коми Республика мутасын 50 да унджык арлыда йӧзӧс,
а сідзжӧ пенсияӧдз арлыда йӧзӧс уджсикасӧ велӧдӧмсӧ да
содтӧд уджсикасӧ велӧдӧмсӧ котыртӧм серти мероприятиеяс
збыльмӧдан мераяс йылысь” Коми Республикаса Веськӧдлан котырлӧн
2019 во рака тӧлысь 28 лунся 153 №-а шуӧмӧ
вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республика мутасын 50 да унджык арлыда йӧзӧс, а сідзжӧ пенсияӧдз арлыда йӧзӧс уджсикасӧ велӧдӧмсӧ да содтӧд уджсикасӧ велӧдӧмсӧ котыртӧм серти мероприятиеяс збыльмӧдан мераяс йылысь” Коми Республикаса Веськӧдлан котырлӧн 2019 во рака тӧлысь 28 лунся 153 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.
Коми Республикаса Веськӧдлан котырӧн
Юрнуӧдысьӧс вежысь –
Коми Республикаса сьӧм овмӧс министр


          
        Г. Рубцова
Сыктывкар
2020 вося сора тӧлысь 20 лун
357 №
Коми Республикаса Веськӧдлан котырлӧн
2020 во сора тӧлысь 20 лунся 357 №-а шуӧм дорӧ
СОДТӦД
“Коми Республика мутасын 50 да унджык арлыда йӧзӧс, а сідзжӧ пенсияӧдз арлыда йӧзӧс уджсикасӧ велӧдӧмсӧ да содтӧд уджсикасӧ велӧдӧмсӧ котыртӧм серти мероприятиеяс збыльмӧдан мераяс йылысь”
Коми Республикаса Веськӧдлан котырлӧн 2019 во рака тӧлысь
28 лунся 153 №-а шуӧмӧ пыртӧм
ВЕЖСЬӦМЪЯС
“Коми Республика мутасын 50 да унджык арлыда йӧзӧс, а сідзжӧ пенсияӧдз арлыда йӧзӧс уджсикасӧ велӧдӧмсӧ да содтӧд уджсикасӧ велӧдӧмсӧ котыртӧм серти мероприятиеяс збыльмӧдан мераяс йылысь” Коми Республикаса Веськӧдлан котырлӧн 2019 во рака тӧлысь 28 лунся 153 №-а шуӧмын:
50 да унджык арлыда йӧзӧс, а сідзжӧ пенсияӧдз арлыда йӧзӧс уджсикасӧ велӧдӧмсӧ да содтӧд уджсикасӧ велӧдӧмсӧ котыртӧм вылӧ удж сетысьяслы субсидия сетан пӧрадокын, мый вынсьӧдӧма шуӧмӧн (содтӧд), (водзӧ – Пӧрадок):
1) 2 пункт гижны тадзи:
“2. Субсидия сетан медшӧр могӧн лоӧ 50 да унджык арлыда йӧзӧс, а сідзжӧ пенсияӧдз арлыда йӧзӧс, кодъяслӧн эмӧсь удж сетысьяскӧд удж йитӧдъяс, уджсикасӧ велӧдӧмсӧ да содтӧд уджсикасӧ велӧдӧмсӧ (водзӧ – уджсикасӧ велӧдӧм) котыртӧм вылӧ удж сетысьлысь ӧтувъя рӧскодсӧ сьӧмӧн бергӧдӧм либӧ ӧтувъя рӧскодсӧ сьӧмӧн могмӧдӧм.
Субсидия сьӧмсӧ, кутшӧмӧс сетӧны 50 да унджык арлыда йӧзӧс, а сідзжӧ пенсияӧдз арлыда йӧзӧс, кодъяслӧн эмӧсь удж сетысьяскӧд удж йитӧдъяс, уджсикасӧ велӧдӧмсӧ котыртӧм вылӧ удж сетысьлысь ӧтувъя рӧскодсӧ сьӧмӧн бергӧдӧм либӧ ӧтувъя рӧскодсӧ сьӧмӧн могмӧдӧм вылӧ, ыстӧны уджсикасӧ велӧдан курсъясысь дон мынтӧм вылӧ, мӧд местаын велӧдчанінӧдз да бӧр туйысь дон да туй кӧлуй нуӧм-вайӧмысь дон компенсируйтӧм вылӧ, суточнӧйяс мынтӧм вылӧ, мӧд местаын олігӧн олан жыр медалӧмысь мынтысьӧм вылӧ.”;
2) 11 пунктса мӧд да коймӧд абзацъяс гижны тадзи:
“сэк, кор сьӧмӧн бергӧдӧма уджсикасӧ велӧдӧмсӧ котыртӧм вылӧ удж сетысьӧн збыльысь вӧчӧм ӧтувъя рӧскодысь ӧтувъя рӧскодсӧ;
сэк, кор сьӧмӧн могмӧдӧма уджсикасӧ велӧдӧмсӧ котыртӧм вылӧ ӧтувъя рӧскод арталӧм серти ӧтувъя рӧскодсӧ (уджсикасӧ велӧдан периодӧ стипендия мынтӧм вылӧ рӧскод тӧд вылӧ босьттӧг) вӧчӧм рӧскодсӧ водзӧ вылӧ эскӧдӧмӧн.”;
3) 13 пункт гижны тадзи:
“13. Субсидия сетӧм могысь удж сетысь, кодкӧд кырымалӧма Субсидия сетӧм вылӧ сёрнитчӧм, быд тӧлысь, отчётнӧй тӧлысь бӧрын мунысь тӧлысьлӧн 10 лунӧдз, а ӧнія вося ӧшым тӧлысьысь – ӧшым тӧлысь 26 лунысь оз сёрджык, ыстӧ Министерствоӧ татшӧм документъяс:
1) сэк, кор сьӧмӧн бергӧдӧма пенсияӧдз арлыда уджалысьясӧс уджсикасӧ велӧдӧмсӧ котыртӧм вылӧ удж сетысьӧн збыльысь вӧчӧм ӧтувъя рӧскод серти ӧтувъя рӧскодсӧ:
а) пенсияӧдз арлыда уджалысьяс йылысь, кодъяс участвуйтісны уджсикасӧ велӧдӧмын, отчётнӧй тӧлысьысь тӧдмӧгъяс тайӧ Пӧрадок дорӧ содтӧдын индӧм форма серти;
б) пенсияӧдз арлыда уджалысьясӧс уджсикасӧ велӧдӧмсӧ котыртӧм вылӧ отчётнӧй тӧлысьысь удж сетысьӧн кырымалӧм ӧтувъя рӧскод бергӧдан рӧштшӧт Министерствоӧн урчитӧм формаын;
в) пенсияӧдз арлыда уджалысьясӧс уджсикасӧ велӧдӧм йылысь сёрнитчӧмлысь копия, кутшӧмӧс кырымалӧма удж сетысь да велӧдан организация костын (сэк, кор уджсикасӧ велӧдӧмсӧ нуӧдӧны уджсикасӧ велӧдӧм йылысь сёрнитчӧм подув вылын, кутшӧмӧс кырымалӧма удж сетысь да велӧдан организация костын);
г) пенсияӧдз арлыда уджалысьясӧс уджсикасӧ велӧдӧмсӧ котыртӧм йылысь тшӧктӧдлысь копия (сэк, кор уджсикасӧ велӧдӧмсӧ нуӧдӧны удж сетысь дорын);
д) документъяслысь копияяс, кутшӧмъяс эскӧдӧны отчётнӧй тӧлысьын пенсияӧдз арлыда уджалысьяслӧн уджсикасӧ велӧдӧмын участвуйтӧмсӧ, отчётнӧй тӧлысьын мӧд уджалан местаӧ вуджӧдӧмсӧ либӧ отчётнӧй тӧлысьын организацияын уджалысьясӧн ужалан местаын водзӧ уджалӧмсӧ;
е) отчётнӧй тӧлысьын пенсияӧдз арлыда уджалысьясӧс уджсикасӧ велӧдан периодысь уджалан кад лыддян табельлысь копия;
ж) отчётнӧй тӧлысьын нуӧдӧм уджсикасӧ велӧдӧмысь тшӧт-фактура да вӧчӧм уджъяс серти акт копияяс;
з) документ копияяс, кутшӧмъяс эскӧдӧны рӧскод йылысь тӧдмӧгъяс, кутшӧмъяс йитчӧмаӧсь мӧд местаын велӧдчанінӧдз да бӧр мунӧмкӧд да туй кӧлуй нуӧм-вайӧмысь донкӧд, суточнӧйяс мынтӧмкӧд, мӧд местаын олігӧн олан жыр медалӧмысь мынтысьӧмкӧд;
2) сэк, кор сьӧмӧн могмӧдӧма пенсияӧдз арлыда уджалысьясӧс уджсикасӧ велӧдӧмсӧ котыртӧм вылӧ ӧтувъя рӧскод арталӧм серти ӧтувъя рӧскодсӧ (уджсикасӧ велӧдан периодӧ стипендия мынтӧм вылӧ рӧскод тӧд вылӧ босьттӧг):
а) пенсияӧдз арлыда уджалысьясӧс уджсикасӧ велӧдӧмсӧ котыртӧм вылӧ удж сетысьӧн кырымалӧм ӧтувъя рӧскод могмӧдан рӧштшӧт Министерствоӧн урчитӧм формаын;
б) пенсияӧдз арлыда уджалысьясӧс уджсикасӧ велӧдӧм йылысь сёрнитчӧмлысь копия, кутшӧмӧс кырымалӧма удж сетысь да велӧдан организация костын (сэк, кор уджсикасӧ велӧдӧмсӧ нуӧдӧны уджсикасӧ велӧдӧм йылысь сёрнитчӧм подув вылын, кутшӧмӧс кырымалӧма удж сетысь да велӧдан организация костын);
в) пенсияӧдз арлыда уджалысьясӧс уджсикасӧ велӧдӧмсӧ котыртӧм йылысь тшӧктӧдлысь копия (сэк, кор уджсикасӧ велӧдӧмсӧ нуӧдӧны удж сетысь дорын).”;
4) 17 да 18 пунктъяс гижны тадзи:
“17. Субсидия сетӧм йылысь помшуӧм примитан лунсянь 3 уджалан лун чӧжӧн Министерство ыстӧ “Коми Республикаса удж, уджӧн могмӧдан да социальнӧя доръян министерстволысь удж могмӧдан шӧрин” Коми Республикаса канму казённӧй учреждениеӧ (водзӧ – Шӧрин) удж сетысьяслы Субсидиясӧ вуджӧдӧм вылӧ документъяс (ӧтувъя рӧскод сьӧмӧн бергӧдӧм либӧ ӧтувъя рӧскод сьӧмӧн могмӧдӧм вылӧ Министерстволысь заявка да тайӧ Пӧрадоклӧн 13 пунктын индӧм документъяс) мынтысьӧм вылӧ.
18. Шӧрин Федеральнӧй казначействолӧн Коми Республикаын веськӧдланінын Шӧринлы восьтӧм лицевӧй тшӧт вылысь Шӧринӧ ӧтувъя рӧскод сьӧмӧн бергӧдӧм либӧ ӧтувъя рӧскод сьӧмӧн могмӧдӧм вылӧ Министерстволӧн заявка да тайӧ Пӧрадоклӧн 13 пунктын индӧм документъяс воан лунсянь 3 уджалан лун чӧжӧн вуджӧдӧ удж сетысьлы Субсидиясӧ удж сетысьлӧн рӧштшӧт тшӧт вылӧ, кутшӧмӧс индӧма Субсидия сетӧм вылӧ сёрнитчӧмын.”;
5) 19 пунктын:
а) витӧд абзацын “актлысь копия.” кывъяс вежны “актлысь копия;” кывъясӧн;
б) содтыны татшӧм сюрӧса абзац:
“документ копияяс, кутшӧмъяс эскӧдӧны рӧскод йылысь тӧдмӧгъяс, кутшӧмъяс йитчӧмаӧсь мӧд местаын велӧдчанінӧдз да бӧр мунӧмкӧд да туй кӧлуй нуӧм-вайӧмысь донкӧд, суточнӧйяс мынтӧмкӧд, мӧд местаын олігӧн олан жыр медалӧмысь мынтысьӧмкӧд.”.
